
ПОСТАНОВЛЕНИЕ 

 

 «Чирмешән муниципаль районының кулланучылар кооперациясе                                             

оешмаларына авыл торак пунктларына товарлар китерү                                                                                        

чыгымнарын каплау өчен субсидияләр исәпләү һәм бирү                                                                      

тәртибе турында" нигезләмәне раслау хакында 

 «2011-2015 елларга Татарстан Республикасында кулланучылар кооперациясен 

үстерү концепциясе турында» ТР Президентының 2011 елның 30 сентябрендәге ПУ-605 

номерлы Указын үтәү йөзеннән, Татарстан Республикасы Президенты Р.Н. 

Миңнехановның 2015 елның 16 февралендәге ПР-47 номерлы расланган Татарстан 

Республикасы Кулланучылар җәмгыятьләре вәкилләренең гомуми җыелышы 

йомгаклары буенча йөкләмәләре исемлеге нигезендә, Россия Федерациясе Бюджет 

кодексының 78 статьясына таянып, бюджет акчаларын максатчан тотуны тәэмин итү 

максатларында, КАРАР ИТӘМ: 

1.  «Чирмешән муниципаль районының кулланучылар кооперациясе 

оешмаларына авыл торак пунктларына товарлар китерү чыгымнарын каплау өчен 

субсидияләр исәпләү һәм бирү тәртибе турында» нигезләмәне расларга. 

2. Әлеге карарны Чирмешән муниципаль районының Интернет челтәрендәге 

рәсми сайтында бастырып чыгарырга. 

3. Әлеге карарның үтәлешен тикшереп торуны Чирмешән муниципаль районы 

Башкарма комитеты җитәкчесе урынбасары Сабиров Н.Г. йөкләргә.

  

 

 

 

 

 

Дәүләтшин Ф.М. 
Башкарма комитет 

җитәкчесе  



Чирмешән муниципаль районы 
Башкарма комитеты җитәкчесенең 
2021 елның 24 февралендәге                        
121 номерлы  карарына кушымта 

Чирмешән муниципаль районының кулланучылар кооперациясе оешмаларына авыл 

торак пунктларына товарлар китерү чыгымнарын каплау өчен субсидияләр исәпләү                                        

һәм бирү тәртибе турында                                                                                                                         

НИГЕЗЛӘМӘ 

1. Гомуми нигезләмәләр 

1.1. Әлеге Нигезләмә Россия Федерациясе Бюджет кодексының 78 статьясы нигезендә 

эшләнгән һәм Чирмешән муниципаль районы бюджетыннан Чирмешән муниципаль районы 

кулланучылар кооперациясе оешмаларына субсидияләр исәпләү һәм бирү тәртибен билгели. 

1.2. Субсидияләр авыл торак пунктларына беренче чиратта кирәкле товарларны китерү 

чыгымнарын каплауга кулланучылар кооперациясе оешмаларына бирелә. 

1.3. Субсидияләр түбәндәге таләпләргә җавап бирүче оешмаларга бирелә: 

- оешма Чирмешән муниципаль районының авыл торак пунктларына беренче чиратта 

кирәкле товарлар китерүне башкара; 

- сәүдә ноктасы - илтеп җиткерү пункты ераклыгы - район үзәгеннән 11 чакрымнан артык 

ераклыкта. 

1.4. Чирмешән муниципаль районы башкарма комитеты кулланучылар кооперациясе 

оешмаларына авыл торак пунктларына беренче чиратта кирәкле товарларны китерү 

чыгымнарын каплауга субсидияләр бирү өчен Чирмешән муниципаль районы бюджетында 

каралган акчаларны бүлүче булып тора. 

1.5. Нигезләмәдә түбәндәге төп төшенчәләр кулланыла: 

субсидияләр - Чирмешән муниципаль районы бюджетыннан район үзәгеннән 11 

чакрымнан ераграк урнашкан авыл торак пунктларына беренче чиратта кирәкле товарларны 

китерү чыгымнарын каплауга бүлеп бирелә торган акчалар; 

субсидияләр алучы - Чирмешән муниципаль районы Башкарма комитеты белән авыл 

торак пунктларына беренче чиратта кирәкле товарларны китерү чыгымнарын каплауга 

субсидияләр алу өчен килешү төзегән, милек рәвешенә бәйсез рәвештә кулланучылар 

кооперациясе оешмасы; 

авыл торак пунктларына беренче чиратта кирәкле товарларны китерү чыгымнары 

- факттагы транспорт чыгымнары исәбенә керүче чыгымнар, алар үз эченә хезмәткә түләү һәм 

аңа карата түләүләр чыгымнарын, ягулык-майлау материаллары һәм запас частьләр бәясен, 

транспорт чараларын амортизацияләүне, накладной чыгымнарны ала. 

1.6. Авыл торак пунктларына беренче чиратта кирәкле товарларны китерүне оештыру 

халыкның санитар-эпидемиологик иминлеген тәэмин итү һәм халыкка хезмәт күрсәтү өлкәсендә 

федераль һәм республика норматив-хокукый актлары нигезендә гамәлгә ашырыла. 

1.7. Район үзәгеннән 11 чакрымнан ераграк урнашкан авыл торак пунктларына беренче 

чиратта кирәкле товарларны китерү буенча чыгымнар, бу максатларга каралган бюджет 

ассигнованиеләреннән тыш, Чирмешән муниципаль районы бюджеты хисабына түләнергә тиеш 

түгел. 
2. Субсидияләр күләмен исәпләү тәртибе 

2.1. Субсидияләр күләме исәпләнә: факттагы транспорт чыгымнарының 1 км юлына 

исәпләгәндә үзкыйммәтен тапкырларга торак пунктына 11 км дан кала факттагы ераклык 

суммасына. 

Субсидия күләме түбәндәге формула буенча билгеләнә: 

С = Т х CYMM((Ri - 11) х Ki), 
кайда: 



С - авыл торак пунктларына беренче чиратта кирәкле товарларны китерү чыгымнарын каплауга 
субсидияләр, сум; 
Т - 1 км га факттагы транспорт чыгымнары; 
Ri - район үзәгеннән 11 км күбрәк ераклыкта урнашкан i-торак пунктның ераклыгы; 
Ki - i торак пунктка илтү очраклары саны. 

2.2. Чыгымнарны исәпләү. 

Авыл торак пунктларына беренче чиратта кирәкле товарларны китерү чыгымнары 

түбәндәге статьялар буенча төркемләнә: 

- хезмәт хакы; 

- бердәм социаль салым; 

-  ягулык-майлау материаллары; 

- запас частьләр; 

- транспорт чараларын амортизацияләү; 

- өстәмә (накладные) чыгымнар. 

3. Субсидияләр бирү тәртибе 

3.1. Субсидия алучы Чирмешән муниципаль районы Башкарма комитеты белән шушы 

максатларга каралган бюджет ассигнованиеләре чикләрендә, агымдагы календарь елына 

Чирмешән муниципаль районы бюджеты турындагы карар нигезендә, субсидияләр алу турында 

килешү төзи. 

3.2. Субсидия алучы авыл торак пунктларына беренче чиратта кирәкле товарларны китерү 

чыгымнарын исәпкә алып бара һәм Чирмешән муниципаль районының контроль-хисап 

палатасына түбәндәге документларны бирә: 

- район үзәгеннән 11 километрдан ераграк урнашкан авыл торак пунктларына беренче 

чиратта кирәкле товарларны транспортлауга киткән чыгымнарны каплау өчен транспорт 

чыгымнарын билгеләү исәп-хисабы; 

- йөк ташуның 1 километрына факттагы транспорт чыгымнарын исәпләү; 

- факттагы чыгымнарны раслаучы документлар күчермәләре. 

3.3. Субсидияләрне исәпләүне тикшерүне гамәлгә ашыруны Чирмешән муниципаль 

районының Контроль-хисап палатасы үткәрә. 

Район үзәгеннән 11 километрдан ераграк урнашкан авыл торак пунктларына беренче 

чиратта кирәкле товарларны китерү чыгымнарын каплау өчен субсидиянең расланган исәбе 

Чирмешән муниципаль районы бюджетыннан акча күчерү өчен нигез булып тора. 

3.4. Субсидияләрне күчерү Чирмешән муниципаль районы Башкарма комитетының шәхси 

счетыннан, кредит оешмасында ачылган кредит алучының исәп-хисап счетына, әлеге 

максатларга еллык расланган ассигнованиеләр чикләрендә башкарыла. 

3.5. Субсидияләр максатчан характерга ия  һәм башка максатларда файдаланыла алмый. 

Субсидияләрне максатсыз куллануда гаепле кулланучылар кооперациясе оешмалары 

җитәкчеләре гамәлдәге законнар нигезендә җаваплы. 

 

 



 

4. Субсидияләрне кире кайтару тәртибе 

4.1. Бүлеп бирелгән субсидияләр үзләштерелмәгән, дөрес булмаган белешмәләр булган 

документларны тапшырган, бүлеп бирелгән субсидияләрдән файдалану буенча хисап 

документларын бирү срокларын бозган, субсидияләр бирү турындагы шартнамә буенча 

йөкләмәләрне үтәмәгән һәм тиешенчә үтәмәгән очракта, Россия Федерациясе законнарында 

каралган башка очракларда субсидияләр Чирмешән муниципаль районы бюджетына кире 

кайтарылырга тиеш. 

4.2. Субсидияләр бирүне туктату һәм (яки) субсидияләрне кире кайтару турындагы 

карарны Чирмешән муниципаль районы Башкарма комитеты җитәкчесе кабул итә. 

4.3. Субсидияләрне кире кайтару Чирмешән муниципаль районы Башкарма комитетының 

язмача таләбе буенча, субсидия алучы тарафыннан Татарстан Республикасы Финанс 

министрлыгының Казначылык департаментының территориаль бүлегендә ачылган Чирмешән 

муниципаль районы Башкарма комитетының шәхси счетына субсидияләр күчерү юлы белән 

бәхәссез рәвештә башкарыла. 

4.4. Субсидияләрне ирекле кире кайтарудан баш тарткан очракта, алар Россия 

Федерациясе законнары нигезендә суд тәртибендә түләттерелә. 

 


